
. DISPOSICIONS XERAIS

MINISTERIO DE TRABALLO E INMIGRACION

6358 Orde TIN/831/2011, do 8 de abril, pola que se regula o taboleiro de edictos e
anuncios da Seguridade Social.

A Lei 30/1992, do 26 de novembro, de réxime xuridico das administracions publicas e
do procedemento administrativo comun, establece, no seu artigo 45.1, o mandato as
administracions publicas de impulsar o emprego e aplicacién das técnicas e medios
electrénicos, informaticos e telematicos, para o desenvolvemento da sua actividade e o
exercicio das suas competencias, coas limitacions que, para a utilizacion destes medios,
se establecen na Constitucion e nas leis.

Pola sua vez, a Lei 11/2007, do 22 de xufio, de acceso electronico dos cidadans aos
servizos publicos, consagra a relacion coas administracions publicas por medios
electrénicos como un dereito dos cidadans e como unha obriga correlativa para tales
administracions e, no seu artigo 12, dispdn que a publicacién de actos e comunicaciéns
que, por disposicion legal ou regulamentaria, se deban publicar en taboleiro de anuncios
ou edictos podera ser substituida ou complementada pola sta publicacion na sede
electronica do organismo correspondente.

Esta lei dedica os seus artigos 10 e seguintes a dita sede electronica, regulacion
xustificada pola necesidade de definir claramente a «sede» administrativa electrénica con
que se establecen as relaciéns, promovendo un réxime de identificacion, autenticacion,
contido minimo, proteccién xuridica, accesibilidade, dispofibilidade e responsabilidade.

Pola sua parte, o Real decreto 1671/2009, do 6 de novembro, polo que se desenvolve
parcialmente a citada Lei 11/2007, do 22 de xufio, dispon no seu artigo 3.2 que as sedes
electrénicas se crearan mediante orde do ministro correspondente ou resolucion do titular
do organismo publico, que se debera publicar no «Boletin Oficial del Estado» co contido
minimo nel establecido.

En cumprimento do previsto en tal artigo, mediante a Orde TIN/1459/2010, do 28 de maio,
creouse a sede electronica da Secretaria de Estado da Seguridade Social, entre cuxos contidos
minimos se preveé a inclusion do taboleiro de anuncios electronico, no cal se publicaran, se € o
caso, 0s actos e comunicacions que se deben publicar no taboleiro de anuncios ou edictos
convencional, indicando o caracter substitutivo ou complementario deste.

Neste contexto, a nova disposicion adicional quincuaxésima do texto refundido da Lei
xeral da seguridade social, aprobado polo Real decreto lexislativo 1/1994, do 20 de xufo,
regula as notificacions dos actos administrativos no ambito da Seguridade Social por
medios electronicos.

No seu punto 4, e para o caso de que tales notificaciéns non se puidesen realizar na
sede electronica da Seguridade Social ou no domicilio do interesado, de se daren os
supostos previstos no artigo 59.5 da Lei 30/1992, do 26 de novembro, prevese a practica
das notificacions exclusivamente a través do taboleiro de edictos e anuncios da Seguridade
Social, xestionado pola Secretaria de Estado da Seguridade Social, nos termos que se
determinen por orde do Ministerio de Traballo e Inmigracion.

O obxectivos desta orde son facer efectiva esa prevision e dar cumprimento ao mandato
legal, establecendo a xestién e funcionamento e a publicacién no taboleiro, asi como os
efectos dos actos administrativos, comunicacions e anuncios emitidos pola Administracion
da Seguridade Social en exercicio das suas competencias, e de calquera outra informacién
de interese xeral, publicados no dito taboleiro.

Do seu contido cabe destacar a unidade de taboleiro para toda a Administracion da
Seguridade Social e o caracter universal e gratuito da sua consulta, mediante a sua
accesibilidade tanto a través da internet como nas oficinas de atenciéon ao publico da
Administracién da Seguridade Social.

Sobre esta orde emitiu informe a Comision Ministerial de Administracion Electronica do
Ministerio de Traballo e Inmigracion, conforme o disposto no artigo 2.1.f) e g) da Orde
TIN/3644/2009, do 29 de decembro, pola que se regulan a composiciéon e funcions da
citada comision.

Asi mesmo, emitiu informe a Axencia Espafiola de Proteccién de Datos, de acordo co
disposto no artigo 5.b) do Estatuto da citada axencia, aprobado polo Real decreto 428/1993,
do 26 de marzo.

Esta orde ditase en uso das atribuciéns conferidas para o efecto pola disposicion
adicional quincuaxésima.4 do texto refundido da Lei xeral da seguridade social, aprobado
polo Real decreto lexislativo 1/1994, do 20 de xufio.

Na sua virtude, logo de aprobacién do vicepresidente terceiro do Goberno e ministro
de Politica Territorial e Administracion Publica, de acordo co Consello de Estado,
dispofio:

Artigo 1. Obxecto.

1. Esta orde ten por obxecto regular o taboleiro de edictos e anuncios da Seguridade
Social, incluido na sede electrénica da Secretaria de Estado da Seguridade Social, como
medio oficial de publicacién, a través de edictos, das notificacidons dos actos administrativos
ditados no ambito da Seguridade Social, nos seguintes supostos:

a) Cando os interesados no procedemento sexan descofiecidos.

b) Cando se ignore o lugar da notificacién ou o medio polo que se debe practicar.

c) Cando, intentada a notificacién na sede electronica da Seguridade Social ou no
domicilio dos interesados, esta non se puidese practicar.

2. Asi mesmo, o taboleiro de edictos e anuncios da Seguridade Social servira como
medio de publicacion dos anuncios, acordos, resolucions e comunicacions emitidos pola
Administracién da Seguridade Social en exercicio das suas competencias, e de calquera
outra informacion de interese xeral da dita Administracidon. Esta publicacion tera caracter
complementario con relacién a aqueles actos en que unha norma exixa a sua publicacién
por outros medios.

3. A publicacion no taboleiro de edictos e anuncios da Seguridade Social tera a
consideraciéon de oficial e auténtica, de acordo coas normas e condicidons que se
establecen nesta orde.

Artigo 2. Ambito subxectivo.

Para os efectos desta orde, entenderase por Administracion da Seguridade Social a
totalidade das direccions xerais, entidades xestoras e servizos comuns incluidos no ambito
de aplicacion da sede electronica da Secretaria de Estado da Seguridade Social, de
conformidade co artigo 2.a) da Orde TIN/1459/2010, do 28 de maio, creadora da dita
sede.

Artigo 3. Caracteristicas do taboleiro de edictos e anuncios da Seguridade Social.

1. O taboleiro de edictos e anuncios da Seguridade Social sera unico para toda a
Administracion da Seguridade Social, tera formato dixital e axustarase as especificacions
que se establecen nesta orde, asi como as condicions establecidas na Lei 11/2007, do 22
de xufo, de acceso electrénico dos cidadans aos servizos publicos, e na sia normativa de
desenvolvemento.

2. O taboleiro estara accesible as 24 horas do dia e de forma gratuita na sede
electronica da Secretaria de Estado da Seguridade Social, nos termos que se indican no
artigo 13.

3. A publicacion no taboleiro de edictos e anuncios da Seguridade Social respectara
os principios de accesibilidade e facilidade de uso, de acordo coas normas establecidas ao
respecto, utilizara estandares que sexan de uso xeneralizado polos cidadans cunha
constante adaptacién ao progreso tecnoléxico.

En particular, tera as condiciéns de accesibilidade que faciliten a sta consulta polas
persoas con discapacidade ou de idade avanzada, conforme o establecido no Regulamento
sobre as condicions basicas para o acceso das persoas con discapacidade as tecnoloxias,
produtos e servizos relacionados coa sociedade da informacién e medios de comunicacion
social, aprobado polo Real decreto 1494/2007, do 12 de novembro.

Artigo 4. Garantias do taboleiro de edictos e anuncios da Seguridade Social.
Corresponde a Xerencia de Informatica da Seguridade Social:

a) Garantir a dispofibilidade do taboleiro de edictos e anuncios da Seguridade Social
asi como a autenticidade e integridade do contido que nel se publique, mediante o emprego
dos sistemas de sinatura electrénica relacionados nos artigos 18 e 19 da Lei 11/2007, do
22 de xuno.

b) Velar para que reuna as condicions de accesibilidade necesarias para a sua
consulta polas persoas con discapacidade ou de idade avanzada e a sUa permanente
adaptacién ao progreso tecnoléxico.

c) Publicar na sede electronica da Secretaria de Estado da Seguridade Social as
practicas e procedementos necesarios para a efectividade do previsto neste artigo.

d) Garantir a xeracion de evidencias electronicas que permitan a constatacion da
data e da hora de publicacion no taboleiro de edictos e anuncios da Seguridade Social dos
edictos, anuncios e demais actos e informacion, para efectos da sua oportuna acreditacion
posterior.

Artigo 5. Caracteristicas dos edictos, anuncios e demais actos e informacion que se van
publicar.

1. Na cabeceira de cada edicto, anuncio e dos demais actos e informacién a que se
refire o artigo 1.2 figurara:

a) O escudo de Espana.

b) A denominacién «Taboleiro de edictos e anuncios da Seguridade Social».

c) O logotipo do taboleiro de edictos e anuncios da Seguridade Social, que sera
«TEASS».

d) O numero de paxina.

En cada edicto, anuncio e demais actos e informacion figurara, ademais, a identificacion
do 6rgano ou unidade que o emite e ordena a sua publicacion, de acordo co establecido
no artigo 6.

2. Os edictos, anuncios e demais actos e informacion conteran tamén unha
representacion da sinatura electronica realizada con motivo da sua publicacion no taboleiro
de edictos e anuncios da Seguridade Social, que sera visible tanto en formato electrénico
como en papel e que incluira, cando menos, a identificacion do érgano ou unidade asinante
e a data en que se produciu tal publicacion.

Artigo 6. Competencia para ordenar a publicacion.

As direccidns xerais dependentes da Secretaria de Estado da Seguridade Social asi
como os organos e unidades centrais e provinciais das entidades xestoras e servizos
comuns da Seguridade Social, adscritos a dita Secretaria de Estado que, de conformidade
coas suas respectivas competencias, estean lexitimados para a emision dos edictos,
anuncios e demais actos e informacién a que se refire o artigo 1.2 seran os competentes
para ordenar a sua publicacion no taboleiro de edictos e anuncios da Seguridade Social.

Artigo 7. Responsable dos contidos.

Seran responsables dos contidos dos edictos, anuncios e demais actos e informacién
postos a disposicion dos cidadans no taboleiro de edictos e anuncios os titulares dos
organos e unidades emisores do acto publicado.

Artigo 8. Competencia para a publicacion.

A publicacién no taboleiro de edictos e anuncios da Seguridade Social dos edictos,
anuncios e demais actos e informacion a que se refire o artigo 1.2 correspondera & Xerencia
de Informatica da Seguridade Social, en canto organismo competente para a xestion
tecnoldxica da sede electronica da Secretaria de Estado da Seguridade Social.

Artigo 9. Prazo de publicacion dos edictos.

1. Osedictos manteranse publicados no taboleiro de edictos e anuncios da Seguridade
Social durante un prazo de 20 dias naturais.

Para efectos do computo de tal prazo, a data de publicacion sera a que apareza na
representacion visual da sinatura electronica do documento, descrita no artigo 5.2.

2. A sincronizacién da data e da hora, para efecto do computo dos prazos que
corresponda, realizarase conforme o previsto no artigo 15 do Real decreto 4/2010, do 8 de
xaneiro, polo que se regula o Esquema Nacional de Interoperabilidade no ambito da
Administracion electronica.

Artigo 10. Efectos da publicacion de edictos.

A publicacion no taboleiro de edictos e anuncios da Seguridade Social dos edictos
correspondentes a notificacions dos actos administrativos ditados no ambito da Seguridade
Social, nos supostos a que se refire o artigo 1.1, producira efectos de notificacion aos
interesados sen que sexa necesaria a sua publicacion en ningun outro taboleiro edictal ou
boletin oficial ningun.

Nestes casos, transcorridos 20 dias naturais desde a publicacién do edicto no taboleiro,
entenderase que a notificacion foi practicada, e darase por cumprido o dito tramite e
continuarase o procedemento, sen prexuizo de que o edicto siga estando accesible no
taboleiro durante o prazo sinalado no artigo seguinte.

Asi mesmo, finalizado o prazo de 20 dias naturais de publicacion, iniciarase o cémputo
dos prazos para a interposicion das reclamaciéns e recursos que procedan.

Artigo 11.  Prazo de exposicion dos edictos.

Finalizado o prazo de publicacion de 20 dias naturais establecido no artigo 9, o edicto
seguira estando accesible durante un ano, para efectos da sua consulta, no taboleiro de
edictos e anuncios da Seguridade Social.

Unha vez transcorrido este prazo, unicamente se facilitara a informacién contida no
edicto ao propio interesado ou ao seu representante asi como ao Defensor do Pobo, aos
xuices e tribunais, ao Ministerio Fiscal e 4 Axencia Estatal de Administracion Tributaria ou
organos equivalentes da Administracion autonémica e local.

Artigo 12. Prazos e efectos doutras publicacions.

O prazo de publicacion ou de exposicion, se é o caso, e os efectos da publicacion dos
anuncios e demais actos e informacion a que se refire o artigo 1.2 seran, en cada caso, 0s
que determine o 6rgano competente para ordenar a sua publicacion.

Artigo 13. Acceso dos cidadéans ao taboleiro de edictos e anuncios da Seguridade
Social.

1. O acceso dos cidadans ao taboleiro de edictos e anuncios da Seguridade Social,
a través da sede electronica da Secretaria de Estado da Seguridade Social, non precisara
de identificacion ningunha.

A localizacion dos edictos publicados no taboleiro, asi como a sua recuperacién e
impresion, tanto dos que se encontren dentro do prazo de publicacion como daqueles en
que o dito prazo concluiu, asi como dos anuncios e demais actos e informacion que se
publiquen nel, efectuarase mediante un sistema de busca avanzado que contara cos

mecanismos necesarios para evitar aindexacion e recuperacion automatica de publicacions
a través de motores de busca desde a internet.

Cando por medio de edictos se publiquen notificacidns que contefian sancions
administrativas, a informacion obtida como consecuencia da sua consulta no taboleiro
unicamente podera ser conservada e almacenada pola Administracion da Seguridade
Social, polo propio interesado ou a persoa que este autorizase e polas administracions
publicas que por lei o teflan autorizado, resultando nos restantes casos contraria ao
disposto no artigo 7.5 da Lei organica 15/1999, do 13 de decembro, de proteccion de datos
de caracter persoal.

2. En todas as oficinas de atencion ao publico da Administracion da Seguridade
Social facilitarase a consulta publica e gratuita do taboleiro de edictos e anuncios da
Seguridade Social.

Disposicion adicional primeira. Proteccion de datos de caracter persoal.

1. Ofuncionamento, a xestion e a publicacién de edictos no taboleiro de edictos e anuncios
da Seguridade Social realizarase conforme o disposto na Lei organica 15/1999, do 13 de
decembro, de proteccion de datos de caracter persoal, no seu regulamento de
desenvolvemento, aprobado polo Real decreto 1720/2007, do 21 de decembro, asi como
no resto da normativa que lle sexa de aplicacion.

2. Paraefectos do disposto na citada normativa, a Secretaria de Estado da Seguridade
Social tera a condicién de responsable do ficheiro.

Cada unha das direccions xerais, entidades xestoras e servizos comuns a que se refire
o artigo 2 tera a condicién de responsable do tratamento dos datos correspondentes aos
edictos, anuncios e demais actos e informacioén cuxa publicacién no taboleiro de edictos e
anuncios da Seguridade Social sexa ordenada polos seus 6rganos e unidades centrais ou
provinciais.

Disposicién adicional segunda. Creacion de ficheiro de datos de caracter persoal.

Créase o ficheiro de datos de caracter persoal taboleiro de edictos e anuncios da
Seguridade Social.

a) Finalidade do ficheiro: xestion do taboleiro de edictos e anuncios da Seguridade
Social.

b) Usos previstos: xestion da publicacion, a través de edictos, das notificacions dos
actos administrativos no ambito da Seguridade Social, asi como da publicacién de anuncios,
acordos, resoluciéns e comunicacions emitidos pola Administracion da Seguridade Social
e de calquera outra informacion de interese xeral da dita Administracion.

c) Persoas ou colectivos dos cales se obtefien os datos ou que resulten obrigados a
subministralos: interesados aos que se notifica mediante edictos.

d) Procedemento de recollida dos datos: aplicacions informaticas establecidas para
o efecto.

e) Estrutura basica do ficheiro e descricion dos datos recollidos: contén os datos dos
interesados aos que son notificados mediante os edictos, nome e apelidos ou razén social,
cédigo de conta de cotizacion, nimero de Seguridade Social, DNI, NIE ou CIF, asi como o
resto dos datos de tales edictos.

f) Sistema de tratamento: automatizado.

g) Cesions de datos previstas: conforme o previsto nesta orde, os edictos
permaneceran accesibles a terceiros durante o prazo dun ano; transcorrido o dito prazo,
unicamente poderan acceder aos seus datos o Defensor do Pobo, os xuices e tribunais, o
Ministerio Fiscal e a Axencia Estatal de Administracion Tributaria ou 6rganos equivalentes
da Administracién autondmica e local.

h) Transferencias internacionais previstas a paises terceiros: non se prevén.

i) Organo responsable do ficheiro: Secretaria de Estado da Seguridade Social.

j) Organo ante o cal se poden exercer os dereitos de rectificacién, cancelacion e
oposicion: Secretaria de Estado da Seguridade Social, ria Agustin de Bethencourt 4,
28003 Madrid.

k) Medidas de seguridade: nivel medio.

Disposicion adicional terceira. Implantacion do taboleiro de edictos e anuncios da
Seguridade Social.

Aimplantacion efectiva da publicacidn no taboleiro de edictos e anuncios da Seguridade
Social dos edictos correspondentes as notificacions dos actos administrativos ditados no
ambito da Seguridade Social, nos supostos a que se refire o artigo 1.1, asi como dos
anuncios e demais actos e informacién a que se refire o artigo 1.2, emitidos pola
Administracién da Seguridade Social en exercicio das suas competencias, tera lugar o dia
de entrada en vigor desta orde.

Disposicién derradeira primeira. Titulo competencial.

Esta orde ditase ao abeiro do disposto no artigo 149.1.17.2 da Constitucion espaiola,
que atrible ao Estado a competencia exclusiva en materia de réxime econdémico da
Seguridade Social.

Disposicion derradeira segunda. Facultades de aplicacion e desenvolvemento.

Autorizase o secretario de Estado da Seguridade Social para que, mediante resolucion,
dite cantas disposicidns sexan necesarias para o desenvolvemento e execucién do previsto
nesta orde.

Disposicion derradeira terceira. Entrada en vigor.

Esta orde entrara en vigor o dia seguinte ao da sua publicacion no «Boletin Oficial del
Estado».

Madrid, 8 de abril de 2011.—O ministro de Traballo e Inmigracién, Valeriano Gémez
Sanchez.

